
Randi Jacobsen

Tað var sunnumorgunin 7. 
august, at 19 ára gamli viðing­
urin kom heim til skyldfólk í 
Klaksvík og fall í óvit.

Og framvegis gongur 
helst long tíð, til hann kann 
koma heim aftur.

Hann varð fluttur til 
Danmarkar á sjúkrahús, og 
haðani til uppvenjingar­
stovnin Hammel.

- Tað eru framstig hvønn 
dag, men tey eru smá, sigur 

Marian B. Petersen, mostir 
Emil.

Hann venur fleiri ferðir 
um dagin, men hann er fram­
vegis lamin. Hann brúkar 
høgra arm og høgra bein 
meira. Hann fær ikki tosað, 
men hann skilir alt, sum sagt 
verður við hann.

Ikki ber til hjá honum at 
skriva, men nú eru tey farin 
at venja við honum, at hann 
skal kunna skriva á teldu við 
einum stýripenni.

Hetta er ein vanlig avleið­

ing av blóðtøppi. Hann fekk 
ein blóðtøpp 7. august, men 
eingi prógv eru fyri, at hann 
fekk blóðtøppin av rúsevn­
um. Á Landssjúkrahúsinum 
varð staðfest, at hann hevði 
eiturevni í kroppinum.

Familjan hevur fingið at 
vita, at tað kunnu ganga eitt 
ella tvey ár, til drongurin er 
heilt fullførur aftur.

Gjárkvøldið fór mistirin 
niður at vitja Emil og at av­
loysa foreldrini, sum hava 
verið hjá soninum alla tíðina.

Tilburðurin er ein ógvu­
liga harður smeitur fyri tey, 
tí nú hava tey ikki havt nakra 
inntøkur í meira enn tveir 
mánaðir.

Eftir hendingina heittu 
bæði politiið og familjan á 
fólk, sum møguliga vistu 
okkurt um, hvar Emil hevði 
verið og hvørjum hann hevði 
verið saman við, um at gera 
vart við seg. Ongar brúkiligar 
upplýsingar komu fram.

Randi Jacobsen

Klokkan 13.30 í gjár steðg­
aði ein bussur við 30 
klaksvíkingum í uttan 
fyri Heilsumálaráðið í 
Havn.

Ørindini voru at handa 
John Johannesen, lands­
stýrismanni 4000 undir­
skiftir frá fólki, sum vilja 
verja Klaksvíkar Sjúkra­
hús.

Umframt starvsfólkini 
á sjúkrahúsinum møttu 
eisini fleiri valevni úr 
Norðoyggjum. Tey komu 
frá fleiri politiskum flokk­
um.

John Johannesen 
segði, at hevði tað ikki 
verið so tætt upp undir 
val, hevði hann boðið 
teimum inn í aðalráðið, 
men upp undir valið virk­
ar ráðið ikki á sama hátt 
sum annars, og hann vildi 
verja starvsfólkini í ráð­
num.

Tískil tók hann ímóti 
gestunum beint innan 
fyri inngongdina.

Hann tók átakið sum, 
at tey vóru góð við heilsu­
verkið.

John Johannesen 
bedýraði, at ætlanin 
ongantí hevur verið at 
niðurlaga virksemið á 
Klaksvíkar Sjúkrahúsi og 
á Suðuroyar Sjúkrahúsi. 

Arbeiðið á teimum trim­
um sjúkrahúsinum eigur 
bara at verða samskipað, 
soleiðis at mest fæst fyri 
hvørja krónu.

Hann nevndi sum 
dømi, at ov lítið verður 
gjørt við endurvenjing á 
sjúkrahúsunum. Nakað 
verður gjørt á Klaksvíkar 
Sjúkrahúsi og nakað á 
Landssjúkrahúsi num, 
men umstøðurnar til 
endurvenjing eru tær 
bestu á Suðuroyar Sjúkra­
húsi. Hví so ikki hava 
endurvenjingina har? 
Hví skulu bæði Lands­
sjúkrahúsið og Klaksvíkar 
Sjúkrahús hava ortepedi? 
Hví ikki bara hava hana 
á Klaksvíkar Sjúkrahúsi 
burturav.

Allar tær stóru viðgerð­
irnar eiga at verða gjørdar 
á Landssjúkrahúsinum, tí 
tað hevði økt um eksper­
tisuna hjá starvsfólku­
num har.

Eftir at John Johanne­
sen hevði hildi sína røðu, 
sum hann ikki duldi fyri 
at vera politiska, vórðu 
gestirnir bodnir til ein 
drekkamunn í matarhøll­
ini á Landssjúkrahúsi­
num.

- So góð eru viðurskift­
ini millum sjúkrahúsini, 
segði John Johannesen.

Mostirin sigur, at Emil er nógv afturfarin á longu sjúkraleguni

Smá framstig 
hjá Emil
19 ára gamli Emil Bjarnaskor, sum ein sunnumorgun varð 
eitraðum av rúsevnum og fekk bloðtøpp, er framevgis ikki 
komin fyri seg, men tað gongur spakuliga rætta vegin

Valevni 
møttu eisini
John Johannesen tók væl ímóti 
klaksvíkingunum, sum komu 
til hansara í gjár við 4000 
undirskriftum viðvíkjandi 
Klaksvíkar Sjúkrahúsi

Heilsufrøðiliga Starvsstovan 
hevur góðkent, at Tilbúgv­
ingarstovan hjá Jógvani 
Jensen fer at útinna trygd­

arskeiðini, sum Arbeiðs­
eftirlitið áður helt.

Skeiðini skulu lúka allar 
treytir i kunngerðunum á 
økinum.

Í góðkenningini eru 

knýttar treytir, ið virkið skal 
fylgja.

- Góðkenningin av virki til 
slikt endamál samsvarar júst 
við ætlanirnar, ið eru fyri 
framman, nevniliga at orkan 

hjá Arbeiðseftirlitinum skal 
brúkast til myndugleika­
eftirlit, og har man við skili 
og annars samsvarandi lóg­
ini kann góðkenna virkir 
at fremja uppgávur innan 

ásetingarnar í arbeiðsum­
hvørvislógini, skrivar Heilsu­
frøðiliga Starvsstovan á 
heimasíðu síni.

Arbeiðsumhvørvisráðið 
var samt um at taka undir við 

at lata Tilbúgvingarstovuna 
fáa uppgávuna at hava 
trygdarskeið.

Tilbúgvingarstovan hjá Jógvani Jensen hevur fingið uppgávuna 
at halda trygdarskeiðini, sum Arbeiðseftirlitið áður hevði

Trygdarskeið privatiserað


